
1 Februarie 2008
 

 

1.  Leiersberaad 30-31 Januarie 2008
***************************************************************************************************************************
*  Een van ons sinode se kernwaardes is die benutting van Godgegewe gawes in mense:  Die werksaamhede van die sinode gee erkenning aan die gawes van leiers en lidmate.  Dit beteken dat leiers ruimte gegee word om kreatief leiding te neem en lidmate om hulle gawes met vreugde uit te leef.
*  In ‘n poging om kreatiwiteit te stimuleer het die SDR die afgelope week ‘n byeenkoms vir sowat 50 leiers vanuit die ringe by die Good Shepherd Retreat Sentrum gereël.  Rondom drie puik voordragte van Theuns Eloff (vise-kanselier:  Noordwes-Universiteit), Marius Cornelissen (hoofkapelaan SA Weermag) en Roy Andersen (voorsitter van Sanlam) is lewendige besprekings gevoer.  Aan die einde was die konsensus dat die NG Kerk in ‘n besondere posisie geplaas is om in hierdie land ‘n verskil te maak en hoop te bring.
*  In die volgende drie uitgawes van Verskil sal opsommings van die voordragte gegee word.  As jy ‘n Powerpoint-weergawe wil hê, kan jy dit by Hermien vra.  (Dis ‘n 1Mb-lêer.)
***************************************************************************************************************************
2.  Terugvoer oor kerkhereniging 
*  Baie dankie aan die gemeentes wat gereageer het.  Die volgende response het onlangs ingekom vanaf Bergtuin, Doornpoort, Jakaranda, Limpopo, Noordoos-Pretoria, Pietersburg, Pietersburg-Noord, Raslouw, Soutpansberg, Tuinrand, Vaalwater, Valhalla, 
**  Die Sinodale Diensraad se taakspan het die response in 'n verslag gekompileer wat op 8 Februarie voor die SDR sal dien.  Nadat die SDR die verslag behandel het, sal dit aan die ASM se taakgroep vir Kerkhereniging deurgegee word.  Die ASM sal die verslae uit al die sinodes gebruik om op die standpunte te fokus wat in die volgende rondte onderhandelings binne die familie van NG Kerke gestel sal word.
 

3.  noord @ noordsin.co.za
Het jy 'n mening oor wat daar tydens die sinodesitting 1-4 September 2008 moet gebeur?  Of wat nie moet gebeur nie?  Stuur asseblief jou inset na noordsin@noordsin.co.za.  Ons taakgroep wat die sinode se program reël, wil graag van jou hoor!!!
 

4.  SDGO vergadering...
Willem Pretorius (voorsitter: SDGO) gee kennis dat die diensraad se volgende vergadering DV op 12 Februarie 2008 om 09:00-13:00 by NG Kameeldrif plaasvind.  Almal welkom om dit by te woon.  Bevestig asb met Willem by 012-808 1421
 

5.  Taakgroep Vrouebelange
Aandag alle Vroueaksies/vrouebelange groepe:  neem asb kennis van die volgende belangrike datums:

>  Wêreldbiddag vir Vroue:  Tema = "Goddelike wysheid gee nuwe insig"  Datum = 7 Maart 2008  Programme kan bestel word by Elsie van Wyk, 012-993 1630 / per epos favw@mweb.co.za
>> Vrouedag - 9 Augustus 2008:  Gemeentes en ringe word versoek om aktief in te skakel by byeenkomste in hul gebiede
Navrae: Mariaan van Zittert (sekretaresse) - 078 227 9648
6.  Die Kerkorde 2007
Die Kerkorde van die Nederduitse Gereformeerde Kerk, met reglemente, kerkordelike riglyne en funksionele besluite soos vasgestel deur die Algemene Sinode in Junie 2007 is nou beskikbaar.  Bestel by BybelMedia by 0860 26 33 42 of stuur jou bestelling per e-pos na: bestel@bmedia.co.za of koop direk met jou kredietkaart op die webtuiste: www.bybelmedia.co.za

7.  Stabilis : gemeentes se bedieningsvennoot
Die rehabilitasieprogram sluit die volgende in - 
*  'n deeltydse psigiater, mediese praktisyn, predikant en dieetkundige;
*  Voltydse sielkundiges en maatskaplike werkers;  en
*  Voltydse verpleegkundiges wat 24 uur per dag beskikbaar is.
Vir meer inligting skakel: Jacques Botes (skakelbeampte / maatskaplike werker) by 012-333 7702 / 083 479 1903 of stuur 'n epos na info@stabilistc.co.za of Braam le Roux (Predikant) by 012-333 7702 / 083 452 5963
 

 

8.  Werkswinkels, opleiding, konferensies, toerustings ens
1)  Wierdapark-Suid:  Koormusiek vir Kerssangdiens
Is dit dan al weer Kersfees?!  Nog nie helemaal nie, maar dis nooit te vroeg om te beplan vir die gemeente se jaarlikse Kerssangdiens nie,
 

Aandag alle kantoryleiers, orrelistes, predikante, eredienskommissie-lede, kantorylede, gemeentelede: 
Op Sondagmiddag 17 Februarie 2008 word 'n demonstrasie-uitvoering gegee van bruikbare koormusiek met die oog op die Kerssangdienste. Dit word gehou in die NG Gemeente Wierdapark-Suid, Cotielaan 308, Wierdapark, Centurion. Die verrigtinge begin stiptelik om 15:00 en sal teedn 16:00 afgehandel wees. Die Kantory van Wierdapark-Suid gee die demonstrasie olv ds Cassie Carstens. Koste vir bywoning is R15 -- dit sluit die bladmusiek in. Kom luister na pragtige-bruikbare-maklike koorwerke, kom sing lekker saam,  en word nou al geinspireer vir jou Kerssangdiens iewers in November. Bevestig asb dat julle kom -- skakel met Minnie Watkins by 012-653-2280 of met Cassie carstens by 012-653-2279.

ALMAL HARTLIK WELKOM!



2)  Werkwinkel oor Publieke Teologie
Het die Kerk nie meer 'n standpunt nie? Hoekom is die Kerk so stil oor belangrike sake wat lidmate se lewe raak?  Het ons wêrelds geword en is God nie meer vir ons eerste nie?  Kom praat saam oor Publieke Teologie op Dinsdag 4 Maart om 10:00-12:30 by die NG Kerk Skuilkrans.  Die gesprek word gelei deur dr Johan van der Merwe (Stellenbosch Moedergemeente).
Die werkwinkel is gemik op:  * Gemeenteontwikkeling en bestuur;  Gestuurde gemeentes;  Mense wat vrae het oor die Kerk se rol in die politiek;  Sendingbeplanning;  Akademiese vrae oor die rol van die Kerk.
Navrae:  Erik Immelman (011)312 1911 of Johan van der Merwe (021)886 4323.  Bespreek jou plek by Corrie Swanepoel (012)804 9543/4 of getuie@sinoos.co.za


3)  Herlewingskonferensie: NG Miederpark 

'n Hartlike uitnodiging na 'n herlewingskonferensie wat op 7-8 Maart in Potchefstroom by die NG Kerk Miederpark (Arbeilaan 22) plaasvind.  Dr Harold Peasley (Multi Ministries) en dr Stephan Joubert (bekende skrywer, asook leraar van die E-kerk) sal as sprekers optree.  Die lofprysing word waargeneem deur die bekende sanger Oscar Ehrensperger.  Belangstellendes moet asb voor 4 Maart registreer.  Die koste beloop R250 per persoon en sluit etes en verversings in.  Skakel sommer nou vir Arinda by 079 495 1836.  Registrasievorms is ook beskikbaar by : www.ngkmiederpark.co.za


4)  Die benutting van die Brugpastoraat 

Die Sentrum vir Kontekstuele Bediening bied in samewerking met Excelsus (NG Kerk) 'n kursus in Brugpastoraat aan by die Universiteit van Pretoria.  Die 2008 opleiding in Afrikaans vind plaas gedurende die weke 4-6 Maart en 5-7 Aug 2008. Die prys is R550.00  Daar word ook vir die eerste keer ‘n kursus in Engels aangebied (11-13 Maart en 17-19 Junie 2008). Vir meer besonderhede lees die stuk onder Bylaes [hieronder]. of skakel gerus met Howard du Toit 082 371 9346. E-pos : dutoit@netactive.co.za. Vir besonderhede oor die kursus kontak Suki by 012 420 4951/2 of per epos by suki.vanjaarsveld@up.ac.za


5)  Lééf...met hart en siel, bekende Afrikaanse vrouetydskrif, bied hul eerste Lééf Lofkonsert aan op 7 Maart 2008 in die Mosaiek Teatro in Fairland, Johannesburg.  Die aand beloof om 'n gospelskouspel te wees met bekende kunstenaars soos Kurt Darren, Rina Hugo, Amanda Strydom, Piet Smit, Catherine Jones en andere.  die wye verskeidenheid musiekstyle beloof om in almal se smaak te val!  Anrich Herbst, akteur en vermaakkunstenaar, sal as seremoniemeester optree.  Toegang is R135.00 per persoon.  Besprekings kan gedoen word by Computicket of www.computicket.com.  
>> Gemeentes wat belangstel in A3 plakkate moet asb direk met Jacelize du Preez skakel by 083 277 3420 / jdpolivetree@mweb.co.za


6)  Kameeldrif:  Die gemeente bied hul tweede Musiekbedieningswerkwinkel aan op Saterdag 15 Maart 2008 vanaf 08:30-13:00.  Lees meer hieroor in die dokument onder Bylaes [hieronder].


7)  Lente in Bediening en Teologie aangebied deur Excelsus
'n Vriendelike uitnodiging aan leraars en lidmate na die derde jaarlikse konferensie op 07-09 Oktober 2008. 
Die Tema vir 2008 is:  Teologie van die Mall (Publieke Teologie) 
Die drie temas en sprekers is:  *  Waar word Teologie Gebore:  Piet Naude  * Wat traak jou teologie my: Nataniël  * Teologie in die Virtuele Wêreld: Kobus Kok (en andere)  * Oop lesing Dinsdagaand:  Skrifgesag: Is daar 'n kernteologie?: Piet Naudé
Die konferensie word ook weer vanjaar in samewerking met Verantwoordelike Vernuwing aangebied.  Meer as 25 keuse temas word weer beplan.  Die doel bly om minstens eenmaal per jaar gekonsentreerd aan onssself en aan ons bediening aandag te gee.  Elke pastorale leier en lidmaat is dit werd.
>> Teken asseblief die datum aan.  
Kontak:  Prof Malan Nel (Excelsus), 012-420 2892 / e-pos malan.nel@up.ac.za of sbo.excelsus@up.ac.za 


9.  PEN: Fietstoer 

Sun Sparrows Kleuterskool is een van PEN se projekte in Sunnyside. Daar is tans 60 kleuters waarvan 20 gebruik maak van ons beursfonds. Die behoefte het ontstaan vir ‘n gemeenskapsaaltjie waar ons Engelse klasse, Pêlgroepe en oueraande kan aanbied. Ds Francios Joubert van NG Wonderboompoort en ‘n paar van hulle gemeentelede het besluit om hulle passie te kombineer met 'n fondsinsamelingsprojek ten bate van hierdie belangrike saak. Hulle saal DV hierdie wilde (yster-)perd op vanaf 23 Febr tot 6 Mrt 2008 met 'n fietstoer van Pretoria na Kaapstad! 
Hoe kan jy help?
1. Deur ons te borg per kilometer (ons werk op 1500km)
2. Deur 'n finansiële bydrae te maak.
3. Deur 'n skenking te maak van vleis, pasta (spaghetti of macaroni), koeldrank/energiedrankies, blikkieskos, ens. vir ons moedige trappers.
Voltooi asb:
* Ek borg die span met (vul in - Rand of sent) per kilometer. (Byvoorbeeld: R1 / km = R1500; 50c / km = R750; 20c / km = R300; 10c / km = R150)
* Ek sal die span ondersteun deur (noem kossoort en hoeveelheid) te skenk.
* Ek wil graag die projek steun deur 'n finansiële bydrae (klik op skakel) te maak. 
Indien u belang stel om die projek te ondersteun, skakel Reneé Veldsman by: 082 301 3510 (selfoon) of 012-440 1705 (kantoor).
 

 

10.  Bybelgenootskap van SA
Die Kerk in China: Daar is baie sentiment en romantiek verbonde aan metodes van Bybelverspreiding veral  in lande waar die kerk na bewering nog vervolg word. ‘n Verskeidenheid van Bybelverspreidingsorganisasies se werk verskyn op die lyste vir voorbidding van lidmate en gemeentes. Baie mense maak bydraes tot sulke werk. 
 

Hier is geleentheid om eerstehands te hoor wat die situasie van die kerk en Bybelverspreiding in China is: Die Bybelgenootskap van SA is bevoorreg om vanjaar ‘n gas uit Singapoer, mnr Kua Wee Seng, hier te verwelkom. Hy ken die kerk in China baie goed en is ook in diens van die Wêreldbond van Bybelgenootskappe, as die koördineerder van die China Vennootskapsprogram. Mnr Seng is verder ook ‘n lid van die Raad van die Nanjing Amity Printing Company Limited, waar onder andere sekere van die Bybels vir Suid-Afrika gedruk word.  Hy kom sy ervarings met ons in Suid Afrika deel.  ‘n Geleentheid vind onder meer plaas op Dinsdag 26 Februarie 2008 tussen 10:00 en 11:00 in die Ouditorium van die Bybelhuis, Centrallaan 18, Kempton Park. Daar sal ruim tyd vir vrae wees. 
 

>>  U word hiermee hartlik uitgenooi na die geleentheid, en ons vra dat u dit ook in u gemeente bekend sal stel.  Ligte verversings word na die tyd aangebied. Wees daarom asseblief so vriendelik om ons te laat weet of u die geleentheid sal bywoon.  Dirk Taljaard [Streekhoof] 011 970 4010 /  taljaard@biblesociety.co.za 
 

 

11.  Nuus van Struwig Eko-reservaat
Dit gaan goed op Struwig Eko-Reservaat.  Die rivier stoot tans hoog op ná al die reën op die Hoëveld, maar die veld self is nog redelik droog, aangesien dit nie onlangs plaaslik gereën het nie.  Patrick laat weet wel dat die wildsbesigtiging tans uitstekend is, en dat een groep besoekers vier dae na mekaar op elkeen van hulle wildsritte vier van die Groot 5 gesien het!

>> Hierdie skrywe is nie ons normale nuusbrief nie, maar eerder net ’n stukkie inligting:  Ons het tans twee poste beskikbaar op Struwig.  Die poste is gemik op persone wat opgelei is in natuurbewaring of eko-toerisme.  Indien jy bewus is van ’n persoon wat in hierdie gebied werk soek kan jy hom / haar gerus verwys na ons webwerf vir meer inligting. www.struwig.co.za   Belangstellendes kan ook vir Patrick kontak by 015-769 6057  [Louis Lemmer, NG Magalieskruin 012-567 5580]
 

 

12.  Gemeente- en Kollega-nuus
Brits:  Reinier Nel (vroeër van Klerksdorp-Suid) word DV op Sondag 16 Maart 2008 bevestig in die gemeente.


Hartbeesspruit-Queenswood:  Herklaas Viljoen emeriteer gedurende Maart en hy lewer sy afskeidspreek op 16 Maart 2008. Skakel asb met Adéle Visser (012-333-1797) indien jy die geleentheid wil bywoon. [Let asb op na die gewysigde telefoonnommer!] 



Overkruin:  Die gemeente skop Saterdag 2 Februarie af met 40 Dae vir 'n Doelgerigte Lewe.  Die Afskopfees begin om 17:00 wanneer Overkruin se Jeugband ons in lof en aanbidding begelei.  Vanaf 17:45 neem Jan de Wet by hulle oor en om 18:00 begin ons met die DVD-Erdiens waarin Rick Warren self die inleiding tot die 40 Dae doen.  Om 20:00 is almal welkom om 'n gratis boereworsroll te geniet.  Die program loop dan verder oor die volgende paar weke met elke Sondag se eredienstemas, kleingroepbyeenkomste en persoonlike Bybelstudie.  Ons sluit af op Sondag 16 Maart met 'n groot feesdiens om 09:00.  Ongeveer 600 lidmate is ingeskryf vir die program en ook 300 kinders van ons Kruiskinneraksie neem hieraan deel.  'n Totaal van ongeveer 900 mense dus.  Persone wat graag nog hierby betrokke wil raak is welkom om dit te doen en kan myself by 083 566 1490 of Craig Green by 082 371 2793 kontak. 


Pietersburg-Noord:  Neem asb kennis van die volgende e-pos adres wysigings:  ngnoord@fastadsl.co.za; ngwelma@fastadsl.co.za; delportf@fastadsl.co.za 



Potgietersrus-Suid:  Baie geluk aan Frits en Dianda Snyman met die geboorte van hul tweede dogter, Franzé op 25 Januarie. 

BYLAES
SENTRUM VIR KONTEKSTUELE BEDINEING

UNIVERSITEIT VAN PRETORIA

in samewerking met

SENTRUM VIR BEDIENINGS ONTWIKKELING

N G KERK

Geagte kollega,

Die benutting van die Brugpastoraat twv gemeentes met vakatures

Die Brugpredikant is geen towenaar nie. En tog kan dit werk en help. In drie gemeentes waar brugpredikante die afgelope jaar begin werk het, was daar wonderlike resultate. In Merweville, Evander en Sundra gemeentes was daar twyfel of ‘n voltydse predikant weer beroep sal kan word. Nou lyk dit of al drie gemeentes weer voltydse predikante sal kan betrek. Merweville het reeds ‘n predikant ontvang!

‘n Brugpredikant is ‘n ervare predikant wat spesiaal opgelei is om in vakante gemeentes in afhanklikheid van die Here, saam met die betrokke gemeenteleiers, te soek om die verlede van die gemeente in regte perspektief te plaas, die roeping van die gemeente opnuut te verstaan en na te volg, asook om gerig te word op die toekoms om kerk van Christus te wees vir ons tyd – en om voor te berei vir die beroep van ‘n volgende predikant.

Daar word ook almeer aanvaar dat vakatures nie te gou gevul moet word nie. As daar goeie ervarings was behoort ‘n gemeente kans te kry om te ‘treur’ en afskeid te neem. Afskeid is meer as ‘n onthaal en ‘n groet. Waar die skeiding met ‘n predikant soms ook onaangenaam was, is tyd nog meer nodig. In die tussentyd (interim) behoort gevra te word waarvoor die gemeente bestaan en wat sy spesifieke taak is vir die volgende jare. Wat is die profiel van die gemeente en watter predikant kan beste daarby inpas?  Brugpredikante help in hierdie proses en begelei die gemeente vir ‘n beperkte tussentyd van ongeveer 9 -12. “Interim ministry” (Brugpastoraat) is in die VSA reeds vir 2 na 3 dekades in gebruik. Predikante word daarvoor opgelei en vir baie is dit hulle voltydse bediening.

Wil jy nie oorweeg om in Brugpastoraat opgelei te word nie? Daar is telkens navrae vanaf gemeentes in die NG Kerk om geskikte brugpredikante. Predikante van enige ouderdom kan gerus die opsie oorweeg. Daar is reeds 20 predikante in brugpastoraat opgelei, waarvan twee uit die Ned Herv Kerk. In die Sinodes Hoёveld en Wes- en Suid-Kaapland word vir ‘n geruime tyd reeds aktief aan Brugpastoraat aandag gegee. Van die opgeleide brugpredikante woon ook in ander sinodes. By die Algemene Sinode in 2007 is die Brugpastoraat as deel van die spektrum van predikantswerk goedgekeur.

In die Noorde word die opleiding deur die Sentrum vir Kontekstuele Bediening, Fakulteit Teologie by die Universiteit van Pretoria aangebied. Die 2008 opleiding in Afrikaans vind plaas gedurende die weke 4-6 Maart en 5-7 Aug 2008. Die prys is R550.00 Daar word ook vir die eerste keer ‘n kursus in Engels aangebied (11-13 Maart en 17-19 Junie 2008). Vir meer besonderhede oor Brugpastoraat skakel gerus met Howard du Toit 082 371 9346. E-pos : dutoit@netactive.co.za. Vir besonderhede oor die kursus kontak Suki by 012 420 4951/2 of per epos by suki.vanjaarsveld@up.ac.za. 

Seёnwense vir ‘n wonderlike jaar.

Prof Malan Nel 

Direkteur
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

FAMILIEKERK

NG KAMEELDRIF




Congregational singing puts the Christian Faith on the tongues of the people, letting it work its way down to the soul – painting a broad and deep picture of God 

– Greg Scheer

Die Familiekerk NG Kameeldrif bied hulle tweede musiekwerkswinkel aan op Saterdag 15 Maart 2008 vanaf 08:30-13:00.  Die werkswinkel word gelei deur Karien Pretorius, komponis en liriekskrywer. Die vorige werkswinkel is deur 6 gemeentes bygewoon.  

Kommentaar deur van die gemeentes:

· As ons hierdie werkswinkel ’n jaar gelede bygewoon het, het ons nie deur al die drama gegaan waardeur ons gegaan het nie... 

· Dankie dat jy in ’n taal praat wat ons “dummies” ook kan verstaan. 

· ’n Moet vir elke gemeente se musiekgroep en orrelis in hierdie veranderende tye! 

Vir wie is die werkswinkel?

*Musiekleiers

*Almal wat betrokke is by hulle gemeente se musiekbediening

*Orreliste wat meer wil verstaan van kontemporêre kerkmusiek

*Leraars wat saam wil dink oor die uitwerking van musiek in hulle eredienste

*Klankoperateurs

Jy hoef nie ’n musiekagtergrond te hê om vir die werkswinkel in te skryf nie.

Bespreek jou plek by 012 8080305 tussen 07:30 en 15:00 voor 1 Maart 2008

Koste:  R80.00 per persoon

Navrae: Karien Pretorius 

SEL: 083 630 9977

 






